
Koko o na le lepokisi la 
lefesetere leo le tletšego ka 

matšoba a go kgahliša. 
Robyn o nyaka go a kga  

ka moka!



O se ke wa kga 
matšoba hle, Robyn! 

Koko o rata go a bona 
ge a bula digaretene.



Dirurubele di bina go 
dikologa diphetale.  

Go a thabiša go bona 
baeng ba.



Dinose di šomiša 
matšoba go dira todi  

ye bose.



Matšoba a tliša 
lethabo go yo 
mongwe le yo 

mongwe yo a fetago 
ntlo ya Koko.



Moagišane o rata go a 
nkgelela ge a etetše go 

tla go nwa teye.



Ka dinako tše dingwe, 
dinwabolopi di nwa 

todi ye bose go tšwa 
go matšoba.



Lebelela, khunkhwane 
ye nnyane! E phadima 
letšatšing. Gape go na 
le seboko sa go nona!



“O se ke wa kga matšoba 
a Koko hle, Robyn! 

A ka se dule a le foreše 
nako ye telele.”



“Nka se a kge Koko,’’ go 
realo Robyn, le ge e le gore 
o tloga a nyaka go a kga.

O ikwa a nyamile 
gannyane!



Koko ga a nyake go  
nyamiša Robyn. 

“Go lokile, Robyn,’’ go realo Koko. 
“O ka kga letšoba la gago  

la mmamoratwa.’’



“Gape ke na le kakanyo … 
A re bjaleng matšoba a 

mangwe mmogo!’’

